
chal bhaag chalein puurab ki or
pyaar mera na chori kar lein ye pashchim ke chor re - 2
(chal bhaag chalein) - 2 puurab ki or

(gar ye tera rang salonaa) - 2 aur ye kaale nain na hote
dekh ke tujhako pashchim vaale aaj yuun bechain na
hote
raam kare tu ho jaaye gora bhaag jaayein sab chor re
chal bhaag chalein

(baithe chaaron or shikaari) - 2 ruup ka jaal bichha ke
o puurab ke bhole panchhi ud ja pankh phaila ke
(o mere) - 2 puunam ke chanda jhuuth ye chakore re
chal bhaag chalein

(ang dikha kar jarman vaali) - 2 pakade teri bainya
pairis vaali ki kushbu se bachana more sainya
(dekh pyaar ke) - 2 choron ko hi pad na jaayein mor re
chal bhaag chalein

